
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. 	Ընթացիկ իրավիճակը, իրավական ակտի ընդունման անհրաժեշտությունը 
«Գնումների մասին» ՀՀ օրենքի 3-րդ հոդվածի 3-րդ մասի համաձայն՝ սույն օրենքի իմաստով՝ գնումը համարվում է Հայաստանի Հանրապետության տարածքից դուրս կատարվող, եթե պայմանագիրը կնքվում և դրա շրջանակում ապրանքը, աշխատանքը կամ ծառայությունը ձեռք են բերվում ու օգտագործվում Հայաստանի Հանրապետության տարածքից դուրս:
Նույն օրենքի 23-րդ հոդվածի 1-ին մասի 5-րդ կետի համաձայն՝ գնումը կարող է կատարվել մեկ անձից, եթե՝ գնումն իրականացվում է Հայաստանի Հանրապետության տարածքից դուրս: Օրենքի 5-րդ հոդվածի 1-ին մասի 1-ին կետի համաձայն՝ սույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է ՀՀ տարածքից դուրս գնումների կատարման կարգը:
Վերոգրյալ իրավական նորմերի գործողության պայմաններում՝ ներկայումս ՀՀ տարածքից դուրս կատարվող գնումները իրականացվում են մեկ անձից գնման ձևով: Միևնույն ժամանակ, այս ընթացակարգով իրականացվող գնումների դեպքում որոշակի տարընկալումներ են առաջանում այն հարցի հետ կապված, թե արդյոք առանձնահատուկ դեպքերում գնումը կարող է իրականացվել Կառավարության անհատական որոշման հիման վրա՝ առանց պատվիրատուի (պետական կառավարման մարմնի ղեկավարի) կողմից համապատասխան կարգի սահմանման: Մասնավորապես, մի կողմից ՀՀ կառավարության 2017 թվականի մայիսի 4-ի թիվ 526-Ն որոշման 2-րդ կետի 1-ին ենթակետի բ. պարբերությունից հետևում է, որ խնդրո առարկա գնումները պետք է կատարվեն տվյալ պետական կառավարման մարմնի ղեկավարի կողմից հաստատված կարգով, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը, իսկ մյուս կողմից, նույն որոշման N1 հավելվածով հաստատված գնումների գործընթացի կազմակերպման կարգի 3-րդ կետի համաձայն՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել ՀՀ կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
	Ուստի, ՀՀ տարածքից դուրս կատարվող գնումների գործընթացը կանոնակարգող իրավական նորմերն առավել հստակ դարձնելու և վերը նշված տարընկալումներից խուսափելու նպատակով անհրաժեշտություն է առաջացել ՀՀ կառավարության 2017 թվականի մայիսի 4-ի N 526-Ն որոշման 2-րդ կետի 1-ին ենթակետի «բ» պարբերության մեջ կատարել լրացում:

2. Առաջարկվող կարգավորման բնույթը

		Նախագծով առաջարկվում է Հայաստանի Հանրապետության կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 2-րդ կետի 1-ին ենթակետի «բ» պարբերությունը «կարգով» բառից հետո լրացնել «կամ կառավարության անհատական որոշմամբ» բառերով, որի արդյունքում ՀՀ տարածքից դուրս կատարվող և մեկ անձից գնման ձևով իրականացվող գնումների գործընթացը, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը, կիրականացվի տվյալ պետական կառավարման մարմնի ղեկավարի կողմից հաստատված կարգով կամ կառավարության անհատական որոշմամբ:
		
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ վարչապետի աշխատակազմի կողմից: 

4. Ակնկալվող արդյունքը
Նախագծի ընդունմամբ կապահովվի ՀՀ տարածքից դուրս կատարվող և մեկ անձից գնման ձևով իրականացվող գնումների գործընթացի հստակ կարգավորումը և միասնական պրակտիկայի ձևավորումը:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունմամբ լրացուցիչ ֆինանսական միջոցներ հատկացնելու և  պետական բյուջեի եկամուտներում և ծախսերում փոփոխություններ կատարելու անհրաժեշտությունը բացակայում է:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ:  

7. Կապը ռազմավարական փաստաթղթերի հետ. 

